
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥᒃ 
(ᐊᖏᕈᑕᐅᔪᖅ ᓅᕙᐃᕝᕙ 03, 2000) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖅ ᐋᖅᑭᒋᐊᕈᑕᐅᕗᖅ ᑖᔅᓱᒨᓇ 
ᐱᖁᔭᒃᑯᑦ. 
 
2. ᑐᑭᖓ ᐃᒪᐃᓕᖓᔪᖅ “ᐊᕐᕌᒍᓕᒫᒧᑦ ᐅᓄᕐᓂᖅᐹᑦ ᓇᓪᓕᐅᒃᑰᒫᖅᑖᕈᑕᐅᔪᓐᓇᖅᑐᓄᑦ 
ᑮᓇᐅᔾᔭᒃᓴᕈᑕᐅᔪᕕᓂᕐᓄᑦ” ᑎᑎᖃᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ 1(1)-ᒥᑦ 
ᐋᖅᑭᒋᐊᖅᑕᐅᕗᖅ ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “ᐊᒻᒪᓗ ᐊᔾᔨᒌᒃᑎᑕᐅᓪᓗᓂ ᐆᒧᖓ 
$60,000” ᐊᒻᒪᓗ ᐃᓇᖏᖅᑎᑕᐅᓪᓗᓂ ᐃᒪᐃᓕᖓᔪᒥᒃ “ᐊᒻᒪᓗ ᐊᔾᔨᒌᒃᑎᑕᐅᓪᓗᓂ  ᐆᒧᖓ 
$63,350”. 
 
3. ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ 7.1 (4) ᐊᒻᒪᓗ (5) ᐊᑐᕈᓃᖅᑎᑕᐅᔪᖅ 
ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ: 
 
ᐃᒃᓯᕙᐅᑕᖅ ᐊᒻᒪᓗ ᐃᒃᓯᕙᐅᑕᐅᑉ ᑐᒡᓕᐊ 
 (4) ᐃᒃᓯᕙᐅᑕᖅ ᐊᒻᒪᓗ ᐃᒃᓯᕙᐅᑕᐅᑉ ᑐᒡᓕᐊ ᑖᒃᑯᓇᓂ ᖁᑦᑎᖕᓂᖅᓴᓄᑦ 
ᐅᓐᓂᕐᓗᒍᑕᐅᔪᓄᑦ ᐋᖅᑭᒋᐊᒃᑲᐃᔨᓄᑦ ᑖᒃᑯᐊᖑᕗᑦ ᑎᒃᑯᐊᖅᑕᐅᓯᒪᔪᑦ ᐃᒃᓯᕙᐅᑕᕆᔭᐅᓂᖏᓐᓄᑦ 
ᐊᒻᒪᓗ ᐃᒃᓯᕙᐅᑕᒧᑦ ᑐᒡᓕᕆᔭᐅᓂᖏᓐᓄᑦ ᒪᓕᒍᑎᒋᓪᓗᒍ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓄᑦ 
ᐱᖁᔭᕐᒥᑦ (ᓄᓇᑦᓯᐊᖅ). 
 
ᐃᒃᓯᕙᐅᑕᐅᑉ ᑐᒡᓕᐊᑕ ᓴᙱᓂᕆᔭᖓ 
 (5) ᐃᒃᓯᕙᐅᑕᐅᑉ ᑐᒡᓕᐊ ᐃᒃᓯᕙᐅᑕᐅᑉ ᓴᙱᓂᕆᔭᖓᓂᒃ ᐊᑐᕈᑎᖃᕈᓐᓇᖅᐳᖅ ᑖᓐᓇ 
ᐃᒃᓯᕙᐅᑕᕆᔭᐅᔪᖅ ᐊᐅᓪᓚᖅᓯᒪᓂᖓᓂᒃ ᐅᕝᕙᓘᓐᓃᑦ ᐱᔾᔪᑕᐅᔪᒧᑦ ᑖᔅᓱᒪ ᐃᒃᓯᕙᐅᑕᐅᑉ 
ᑲᒪᒋᔪᓐᓇᙱᑉᐸᒍ. 
 
ᐃᒃᓯᕙᐅᑕᐅᑉ ᑐᒡᓕᐊᓂᑦ ᐃᓇᖏᖅᓯᓯᒪᔪᖅ 
 (6) ᖁᑦᑎᖕᓂᖅᓴᓄᑦ ᐅᓐᓂᕐᓗᒍᑕᐅᔪᓄᑦ ᐋᖅᑭᒋᐊᒃᑲᐃᔩᑦ ᐃᒃᓯᕙᐅᑕᖓ 
ᑎᒃᑯᐊᖅᓯᔪᓐᓇᖅᐳᖅ ᑖᒃᑯᓄᖓ ᖁᑦᑎᖕᓂᖅᓴᓄᑦ ᐅᓐᓂᕐᓗᒍᑕᐅᔪᓄᑦ ᐋᖅᑭᒋᐊᒃᑲᐃᔩᑦ 
ᐃᓚᒋᔭᖓᓐᓂᒃ ᐃᓇᖏᖅᓯᔨᐅᖁᓗᒍ ᐃᒃᓯᕙᐅᑕᐅᑉ ᑐᒡᓕᐊᓂᑦ ᐊᒻᒪᓗ ᑖᔅᓱᒪ ᐃᒃᓯᕙᐅᑕᐅᑉ 
ᑐᒡᓕᐊᑕ ᓴᙱᓂᕆᔭᖏᓐᓂᒃ ᐊᑐᕈᑎᖃᕈᓐᓇᖅᖢᓂ ᐃᒃᓯᕙᐅᑕᐅᑉ ᑐᒡᓕᐊ ᐊᐅᓪᓚᖅᓯᒪᓂᖓᓂᒃ 
ᐅᕝᕙᓘᓐᓃᑦ ᐱᔾᔪᑕᐅᔪᑦ ᑖᔅᓱᒪ ᐃᒃᓯᕙᐅᑕᐅᑉ ᑐᒡᓕᐊᑕ ᑲᒪᒋᔪᓐᓇᙱᑉᐸᒍ. 
 
ᖃᐅᔨᓴᖅᑎᐅᓂᐊᖅᑐᑦ ᑲᑎᒪᔨᖏᑦ ᖂᑦᑎᖕᓂᖅᓴᒧᑦ ᐅᓐᓂᕐᓗᒍᑕᐅᔪᓄᑦ ᐋᖅᑭᒋᐊᒃᑲᐃᔨᓄᑦ 
 (7) ᖁᑦᑎᖕᓂᖅᓴᒧᑦ ᐅᓐᓂᕐᓗᒍᑕᐅᔪᑦ ᐋᖅᑭᒋᐊᒃᑲᐃᔩᑦ ᐅᓐᓂᕐᓗᒍᑕᐅᔪᒥᒃ 
ᖃᐅᔨᓇᓱᒍᑎᖃᕈᓐᓇᖅᐳᑦ ᑭᓯᐊᓂ ᑖᒃᑯᐊ ᑲᑎᒪᔨᐅᔪᑦ ᐱᖓᓲᒍᑎᒃ, ᐅᑯᐊᖑᒋᐊᖃᖅᐳᑦ 

ᐃᒃᓯᕙᐅᑕᖅ, ᐃᒃᓯᕙᐅᑕᐅᑉ ᑐᒡᓕᐊ ᐅᕝᕙᓘᓐᓃᑦ ᐃᒃᓯᕙᐅᑕᐅᑉ ᑐᒡᓕᐊᓂᒃ ᐃᓇᖏᖅᓯᓯᒪᔪᖅ 
ᐊᒻᒪᓗ ᐃᓚᖃᒃᑲᓐᓂᕐᓗᑎᒃ ᒪᕐᕉᖕᓂᒃ ᐃᓚᒋᔭᐅᔪᓂᒃ ᑖᒃᑯᐊ ᖃᐅᔨᓴᖅᑎᓄᑦ ᑲᑎᒪᔨᐅᔪᑦ 
ᐊᑕᖏᖅᓯᒪᓂᖃᕈᓐᓇᕐᓂᐊᕐᒪᑕ ᐃᓚᒋᔭᐅᔪᓂᒃ ᑎᒃᑯᐊᖅᑕᐅᓯᒪᔪᓂᒃ ᒪᓕᒍᑎᒋᓗᒍ 
ᑎᑎᕋᖅᓯᒪᔪᓃᑦᑐᓂᒃ (ᐃ) ᐊᒻᒪᓗ ᑎᑎᕋᖅᓯᒪᔫᑉ ᐃᓚᒃᑲᓐᓂᖏᓐᓃᑦᑐᓂᒃ (ᐱ)(i) ᐊᒻᒪᓗ (ii) 
ᑕᕝᕙᓂ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥᑦ (ᓄᓇᑦᓯᐊᖅ). 
 
ᑲᔪᓯᑎᑕᐅᓂᖓ ᐊᑯᓂᐅᑎᒋᒋᐊᖃᕐᓂᖏᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᓂᖏᑦ 
 (8) ᐊᑑᑎᒋᙱᓪᓗᒋᑦ ᑖᒃᑯᓄᖓ ᖁᑦᑎᖕᓂᖅᓴᒧᑦ ᐅᓐᓂᕐᓗᒍᑕᐅᔪᓄᑦ ᐋᖅᑭᒋᐊᒃᑲᐃᔩᑦ 
ᑲᑎᒪᔨᐅᓂᖏᑦ ᐃᓱᓕᕝᕕᒋᔭᖏᓐᓂᒃ, ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᓂᕆᔭᖓᓄᑦ ᐃᓱᓕᕝᕕᒋᔭᖓ 
ᒪᓕᒍᑎᒋᓗᒍ ᐅᖃᐅᓯᐅᓯᒪᔪᖅ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (4)-ᒥᑦ 
ᐅᕝᕙᓘᓐᓃᑦ (6)-ᒥᑦ, ᑲᑎᒪᔨᐅᔪᖅ, ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᕐᓗᓂ, ᑲᔪᓯᔪᓐᓇᖅᐳᖅ 

(ᐃ) ᑲᑎᒪᔨᐅᖃᑕᐅᓂᕐᒥᓂᒃ ᑖᒃᑯᓄᖓ ᐅᓐᓂᕐᓗᒍᑕᐅᔪᓄᑦ ᐋᖅᑭᒋᐊᒃᑲᐃᔨᓄᑦ, 
ᐅᕝᕙᓘᓐᓃᑦ 

(ᐱ) ᐱᓕᕆᐊᖃᕐᓗᓂ ᐊᑐᕈᑎᖃᕐᓗᓂᓗ ᓴᙱᓂᕆᔭᐅᔪᓂᒃ 
ᑎᒃᑯᐊᖅᑕᐅᔾᔪᑎᒋᔭᒥᓂᒃ ᒪᓕᒍᑎᖃᕐᓗᓂ, ᐱᔾᔪᑕᐅᔪᒧᑦ ᐊᑲᐅᓈᕈᑕᐅᔪᖅ 
ᒪᓕᒍᑎᒋᓗᒍ, ᐃᓱᓕᑦᑎᓂᐊᖅᑎᓪᓗᒍ ᐱᓕᕆᐊᒃᓴᕆᔭᒥᓂᒃ ᐱᔾᔪᑕᐅᔪᓂᒃ 
ᐊᑐᓕᖅᑎᑕᐅᓯᒪᔪᓂᒃ, ᑭᓯᐊᓂᓕ ᐃᓱᓕᑦᑎᒋᐊᖃᙱᓚᖅ 
ᑲᑎᒪᔨᐅᓂᕐᒥᓄᑦ ᑎᒃᑯᐊᖅᑕᐅᓯᒪᔾᔪᑎᒋᔭᒥᓄᑦ ᐊᑯᓂᐅᑎᒋᓂᖓ 
ᐃᓱᓕᓚᐅᖅᑎᓐᓇᒍ. 

 
4. ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ 7.7(4) ᐊᑐᕈᓐᓃᖅᑎᑕᐅᕗᖅ. 
 
5. (1) ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ 28(1) ᐋᖅᑭᒋᐊᖅᑕᐅᒃᑲᓐᓂᖅᐳᖅ 

ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “ᑭᓯᐊᓂ ᑖᓐᓇ ᐊᕐᓇᖅ ᐊᖑᓪᓘᓐᓃᑦ 
ᑲᑎᑎᑕᐅᓯᒪᓕᕈᓂ”. 

  
 (2) ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ 28(2) ᐊᑐᕈᓃᖅᑎᑕᐅᔪᖅ. 
 
6. ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ 35(2) ᐋᖅᑭᒋᐊᖅᑕᐅᒃᑲᓐᓂᖅᑐᖅ 

ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “ᐅᕝᕙᓘᓐᓃᑦ ᑲᑎᑎᑕᐅᒃᑲᓐᓂᕈᓂ”. 
 
7. ᑎᑎᕋᖅᓯᒪᔫᑉ ᐃᓚᖓ 36 ᐊᑐᕈᓐᓃᖅᑎᑕᐅᔪᖅ. 
 
8. ᐊᑖᓂ ᑎᑎᕋᖅᓯᒪᔪᑦ ᐃᓚᖓ ᐃᓚᒋᐊᕈᑕᐅᕗᖅ ᑎᑎᕋᖅᓯᒪᔫᑉ ᐃᓚᖓᑕ 85 

ᑭᖑᓂᑦᑎᐊᖓᒍᑦ: 
 

ᐊᔾᔨᐅᙱᑦᑐᑦ ᐊᑭᓕᐅᑕᐅᔪᑦ 
 

ᐊᔾᔨᐅᙱᑦᑐᑦ ᐊᑭᓕᐅᑕᐅᔪᑦ 
85.1 (1) ᐊᑑᑎᒋᙱᒃᑲᓗᐊᕐᓗᒍ ᓇᓕᐊᑐᐃᓐᓇᑦ ᑕᕝᕙᓂ ᐱᖁᔭᕐᒦᑦᑐᑦ 

ᑎᑎᕋᖅᓯᒪᓂᖃᖅᑎᓪᓗᒍ ᐊᑐᓕᖅᑎᑕᐅᓚᐅᖅᑎᓐᓇᒍ ᑖᓐᓇ ᑎᑎᕋᖅᓯᒪᔫᑉ ᐃᓚᖓ 

ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᓯᕗᓪᓕᐅᓚᐅᖅᑐᑦ ᑎᑎᕋᖅᑕᐅᓯᒪᓚᐅᖅᑐᑦ ᑕᕝᕙᓂ 
ᐱᖁᔭᕐᒥᑦ, ᑲᑎᒪᔩᑦ ᐊᖏᔪᒥᒃ ᐊᑭᓖᓂᐊᖅᐳᑦ ᑕᕚᙶᖅᑐᒥᒃ ᐱᕐᕈᓗᐊᕿᔪᓄᑦ 
ᐋᓐᓂᖅᑐᓄᑦ ᑐᕌᖓᔪᓂᒃ ᑮᓇᐅᔭᖁᑎᖏᓐᓂᒃ, ᑮᓇᐅᔭᑦ ᖃᔅᓯᐅᓇᔭᕐᓂᖏᑦ 
ᐋᖅᑭᒃᑕᐅᓯᒪᓗᑎᒃ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (2)-ᒥᑦ, 
ᑖᒃᑯᓄᖓ ᐊᑐᓂ ᐃᓄᖕᓄᑦ 

(ᐃ) ᑲᑎᒪᔨᓄᑦ ᐱᓇᓱᒃᑐᕕᓂᕐᓂᒃ ᐊᔾᔨᐅᙱᑦᑐᓂᒃ ᐊᑭᓕᖅᑕᐅᔾᔪᑎᒃᓴᒥᓂᒃ 
ᑐᒃᓯᕋᐅᑎᒋᔾᔪᑎᒋᔭᖏᓪᓗ ᓈᒻᒪᒋᔭᐅᓪᓗᑎᒡᓗ ᑲᑎᒪᔨᓄᑦ; 

(ᐱ) ᓇᓗᓇᐃᒃᑯᑕᖃᑦᑎᐊᖅᑐᓂᒃ ᐱᔪᓐᓇᐅᑎᖃᕐᓂᕐᒥᓂᒃ ᓈᒻᒪᒋᔭᐅᓪᓗᑎᒡᓗ 
ᑲᑎᒪᔨᓄᑦ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐃᓚᒃᑲᓐᓂᖏᓐᓂᒃ (3) ᐊᒻᒪᓗ 
(4); ᐊᒻᒪᓗ 

(ᑎ) ᑲᑎᒪᔨᓄᑦ ᑐᓂᓯᓗᓂ ᐅᖃᖅᓯᒪᓂᕆᔭᒥᓂᒃ ᑎᑎᖅᑲᓂᒃ 
ᐅᓂᒃᑳᓕᐊᒥᓂᒡᓘᓐᓃᑦ ᓈᒻᒪᒋᔭᐅᓗᑎᒡᓗ ᑲᑎᒪᔨᓄᑦ. 

 
ᖃᐅᔨᓇᓱᒃᑕᐅᓂᖏᑦ ᐱᓇᓱᒃᑕᐅᔪᑦ ᐊᒻᒪᓗ ᖃᔅᓯᐅᓇᔭᕐᓂᖏᑦ ᑮᓇᐅᔭᑦ 
 (2) ᑲᑎᒪᔩᑦ  

(ᐃ) ᓇᓚᖕᓂᐊᖅᐳᑦ ᖃᐅᔨᓇᓱᒡᓗᑎᒡᓗ ᐱᓇᓱᒍᑕᐅᔪᓂᒃ ᐊᔾᔨᐅᙱᑦᑐᓂᒃ 
ᐊᑭᓕᐅᑕᐅᖁᔭᐅᔪᓂᒃ; ᐊᒻᒪᓗ 

(ᐱ) ᖃᐅᔨᓇᓱᒡᓗᑎᒃ ᖄᔅᓯᐅᓇᔭᕐᓂᖏᓐᓂᒃ ᐊᔾᔨᐅᙱᑦᑐᒧᑦ 
ᐊᑭᓕᐅᑕᐅᖁᔭᐅᔪᑦ, ᐊᔾᔨᒌᒃᑎᑕᐅᓇᔭᖅᑐᒃᓴᐅᙱᖦᖢᑎᒡᓗ ᑖᒃᑯᓄᖓ 
ᐊᑐᓂ ᐃᓄᖕᓄᑦ ᐱᓇᓱᒃᑐᓄᑦ, ᑖᒃᑯᐊ ᑲᑎᒪᔩᑦ ᒪᓕᒍᑎᖃᕐᓗᑎᒃ 
ᓈᒻᒪᒐᓱᒋᔭᒥᓂᒃ. 

 
ᐱᔪᓐᓇᐅᑎᖃᖅᑎᑕᐅᔪᑦ 
 (3) ᐊᑐᐊᖅᓯᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ (4), ᐃᓄᒃ 
ᐱᔪᓐᓇᐅᑎᖃᖅᑐᖅ ᐊᔾᔨᐅᙱᑦᑐᒥᒃ ᐊᑭᓕᖅᑕᐅᔪᓐᓇᕐᓂᕐᒥᓂᒃ ᑭᓯᐊᓂ 

(ᐃ) ᐊᐃᐱᕆ 17, 1985, ᑐᖔᓂ, ᐃᓄᒃ 
ᐱᔪᓐᓇᐅᑎᖃᖅᑎᑕᐅᔪᓐᓇᓚᐅᖅᐳᖅ, ᒪᓕᒍᑎᒋᓗᒍ ᑖᓐᓇ ᐱᖁᔭᖅ 
ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᓯᕗᓪᓕᐅᓚᐅᖅᑐᑦ ᑎᑎᕋᖅᑕᐅᓯᒪᓚᐅᖅᑐᑦ 
ᑕᕝᕙᓂ ᐱᖁᔭᕐᒥᑦ, ᐅᑎᕐᕕᐅᔾᔪᑕᐅᔪᓐᓇᕐᓗᑎᒃ ᐱᔾᔪᑎᖃᕐᓗᑎᒃ 
ᐃᖅᑲᓇᐃᔭᖅᑎᐅᔪᖅ ᐃᓅᔪᓐᓃᕐᓂᖓᓄᑦ; 

(ᐱ) ᐊᐃᐱᕆ 17, 1985 ᑐᖔᓂᑦ, ᐃᓄᒃ ᑲᑎᑎᑕᐅᓐᓂᕈᓂ ᐅᕝᕙᓘᓐᓃᑦ 
ᑲᑎᑎᑕᐅᒃᑲᓐᓂᕐᓂᕐᕈᓂ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ 
ᐱᔪᓐᓇᐅᑎᖃᖅᑎᑕᐅᔪᓐᓃᕐᓗᓂ ᐅᑎᕐᕕᐅᔾᔪᑎᒃᓴᒥᓂᒃ 
ᓇᓗᓇᐃᖅᑕᐅᓯᒪᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ (a0-ᒥᑦ; ᐊᒻᒪᓗ 

(ᑎ) ᐃᓄᒃ ᐆᒪᒍᓂ ᐅᓪᓗᖓᓂ ᐱᓇᓱᒍᑎᒋᓚᐅᖅᑕᖓᓂᒃ ᐊᔾᔨᐅᙱᑦᑐᒥᒃ 
ᐊᑭᓕᖅᑕᐅᔾᔪᑎᒋᔪᒪᔭᒥᓂᒃ ᑖᒃᑯᓄᖓ ᑲᑎᒪᔨᓄᑦ. 

 
ᑲᔪᓯᑎᑕᐅᙱᓐᓂᖏᑦ ᒪᓕᒐᑎᒍᑦ ᐱᓕᕆᔾᔪᑕᐅᖁᔭᐅᔪᑦ 
 (4) ᐃᒪᐃᑉᐸᑦ ᐃᓄᒃ ᐱᓇᓱᓕᖅᑐᖅ ᐱᔪᓐᓇᐅᑎᑖᖅᑎᑕᐅᓯᒪᓂᖓᓄᑦ ᐊᔾᔨᐅᙱᑦᑐᒥᒃ 
ᐊᑭᓕᖅᑕᐅᔪᒪᓂᖓᓄᑦ ᐅᕝᕙᓘᓐᓃᑦ ᒪᓕᒐᑎᒍᑦ ᐱᓕᕆᔾᔪᑕᐅᖁᔭᐅᔪᓂᒃ ᐱᓇᓱᖃᑕᐅᒍᓂ 
ᐅᕝᕙᓘᓐᓃᑦ ᐅᓐᓂᕐᓘᑎᖃᕈᓂ ᖃᓄᑐᐃᓐᓇᖅ ᐱᔾᔪᑎᖃᖅᑐᓂᒃ ᑖᔅᓱᒪ ᐃᓅᑉ 



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐱᔪᓐᓇᐅᑎᖃᖅᑎᑕᐅᔪᓐᓃᕐᓂᖓᓄᑦ ᐅᑎᕐᕕᐅᔾᔪᑎᒃᓴᕋᓗᐊᖏᓐᓂᒃ ᐱᔾᔪᑎᖃᖅᑎᓪᓗᒋᑦ 
ᐃᖅᑲᓇᐃᔭᖅᑎ ᐃᓅᔪᓐᓃᕐᓂᖓᓄᑦ, ᐃᓄᒃ ᐱᔪᓐᓇᐅᑎᖃᖅᑎᑕᐅᙱᑦᑐᖅ ᐊᔾᔨᐅᙱᑦᑐᒥᒃ 
ᐊᑭᓕᖅᑕᐅᔾᔪᑎᒃᓴᕆᔭᖓᓂᒃ ᑭᓯᐊᓂᓕ ᑖᓐᓇ ᐃᓄᒃ ᒪᓕᒐᑎᒍᑦ ᐱᕆᔾᔪᑕᐅᖁᔭᒥᓂᒃ ᐅᕝᕙᓘᓐᓃᑦ 
ᐅᓐᓂᕐᓗᒍᑎᒋᔭᒥᓂᒃ ᑲᔪᓯᑎᑦᑎᔪᓐᓃᕈᓂ ᐅᕝᕙᓘᓐᓃᑦ ᐊᖏᕈᑎᖃᕈᓂ ᑲᔪᓯᑎᑦᑎᔪᓐᓃᕐᓂᕐᒥᒃ 
ᒪᓕᒐᑎᒍᑦ ᐱᓕᕆᔾᔪᑕᐅᖁᔭᒥᓂᒃ ᐅᕝᕙᓘᓐᓃᑦ ᐅᓐᓂᕐᓗᒍᑎᒋᔭᒥᓂᒃ. 
 
ᐊᔾᔨᐅᙱᑦᑐᓂᒃ ᐊᑭᓕᖅᑕᐅᔾᔪᑕᐅᔪᑦ ᐊᓯᖏᓐᓂᒃ ᐅᑎᕐᕕᐅᔾᔪᑎᑖᖅᑎᑕᐅᙱᑎᓪᓗᒋᑦ 
 (5) ᐃᓄᒃ ᐊᖏᕈᑎᖃᕐᓂᖓ ᐊᔾᔨᐅᙱᑦᑐᒥᒃ ᐊᑭᓕᖅᑕᐅᔪᓐᓇᕐᓂᖓᓄᑦ ᒪᓕᒍᑎᒋᓗᒍ 
ᐱᔪᓐᓇᖅᑎᑕᐅᓂᖓ ᑕᕝᕙᓂ ᑎᑎᕋᖅᓯᒪᔫᑉ ᐃᓚᖓᓂᑦ ᐊᓯᖏᓐᓂᒃ 
ᐅᑎᕐᕕᐅᔾᔪᑎᑖᖅᑎᑕᐅᔾᔮᙱᑦᑐᖅ ᑖᔅᓱᒪ ᐃᓅᑉ ᐱᔪᓐᓇᐅᑎᖃᕈᑎᒋᔪᓐᓇᖅᑕᕕᓂᖏᓐᓂᒃ 
ᒪᓕᒍᑎᒋᓪᓗᒍ ᑕᕝᕙᓂ ᐱᖁᔭᓃᑦᑐᓂᒃ ᐅᕝᕙᓘᓐᓃᑦ ᓯᕗᓂᐊᒍᑦ ᑎᑎᕋᖅᑕᐅᓯᒪᔪᕕᓃᑦ ᑕᕝᕙᓂ 
ᐱᖁᔭᕐᒥᑦ, ᐱᔾᔪᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎ ᐃᓅᔪᓐᓃᕐᓂᖓᓄᑦ. 
 
9. ᑎᑎᕋᖅᓯᒪᔫᑉ ᐃᓚᖓ 86 ᐋᖅᑭᒋᐊᖅᑕᐅᒃᑲᓐᓂᖅᐳᖅ  

(ᐃ) ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “ᑕᒪᕐᒥᒃ ᐱᔪᓐᓇᐅᑎᑖᕆᔭᐅᓇᓱᒃᑐᑦ” 
ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᖅ (2)-ᒥᑦ ᐊᒻᒪᓗ 
ᐃᓇᖏᕈᑕᐅᓪᓗᓂ ᐃᒪᐃᓕᖓᔪᒥᑦ “ᐊᑐᐊᖅᓯᓗᒍ ᑎᑎᕋᖅᓯᒪᔫᑉ 
ᐊᕕᒃᓯᒪᓂᖓᑕ ᐃᓚᒃᑲᓐᓂᖓ (4), ᑕᒪᕐᒥᒃ ᐱᔪᓐᓇᐅᑎᑖᖅᕆᔭᐅᓇᓱᒃᑐᑦ” 
ᐊᒻᒪᓗ  

(ᐱ) ᐃᓚᔭᐅᒃᑲᓐᓂᕐᓗᓂ ᐊᑖᓂ ᑎᑎᕋᖅᓯᒪᔪᖅ ᑎᑎᕋᖅᓯᒪᔫᑉ 
ᐃᓚᒃᑲᓐᓂᖓᑕ (3) ᑭᖑᓂᑦᑎᐊᖓᒍᑦ: 

 
ᐊᒃᑐᕈᑕᐅᓂᖓ ᑲᑎᑎᑕᐅᓂᖓᓄᑦ ᐅᕝᕙᓘᓐᓃᑦ ᑲᑎᑎᑕᐅᒃᑲᓐᓂᕐᓂᖓᓄᑦ 
 (4) ᐊᑑᑎᒋᙱᒃᑲᓗᐊᕐᓗᒍ ᑖᓐᓇ ᐱᖁᔭᖅ ᑎᑎᕋᖅᓯᒪᓂᖃᕐᓂᖓᓂᒃ 
ᐊᑐᓕᖅᑎᑕᐅᓚᐅᖅᑎᓐᓇᒍ ᑖᓐᓇ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ ᐅᕝᕙᓘᓐᓃᑦ 
ᓇᓕᐊᑐᐃᓐᓇᑦ ᓯᕗᓂᐊᒍᑦ ᑎᑎᕋᖅᑕᐅᓯᒪᔪᕕᓃᑦ ᑕᕝᕙᓂ ᐱᖁᔭᕐᒥᑦ, ᐃᒪᐃᑉᐸᑦ ᐃᓄᒃ 
ᑲᑎᑎᑕᐅᒍᓂ ᑲᑎᑎᑕᐅᒃᑲᓐᓂᕈᓂᓘᓐᓃᑦ ᐊᐃᐱᕆ 17, 1985 ᐅᓪᓗᖓᓂ ᐅᕝᕙᓘᓐᓃᑦ 
ᐊᓂᒍᖅᓯᒪᓕᖅᑎᓪᓗᒍ ᐊᒻᒪᓗ ᑲᑎᑎᑕᐅᓂᖓᓄᑦ ᐱᔪᓐᓇᐅᑎᖃᖅᑎᑕᐅᔪᓐᓃᕐᓗᓂ, ᒪᓕᒍᑎᒋᓗᒍ 
ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᓯᕗᓂᐊᒍᑦ ᑎᑎᕋᖅᑐᐅᓯᒪᔪᕕᓃᑦ ᑕᕝᕙᓂ ᐱᖁᔭᕐᒥᑦ, 
ᐅᑎᕐᕕᐅᔪᓐᓇᕐᓂᖓᓄᑦ ᐱᔾᔪᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᐅᔪᖅ ᐃᓅᔪᓐᓃᕐᓂᖓᓄᑦ, ᑕᒪᓐᓇ 
ᑲᑎᑎᑕᐅᓂᕆᔭᖓ ᐅᕝᕙᓘᓐᓃᑦ ᑲᑎᑎᑕᐅᒃᑲᓐᓂᕐᓂᕆᔭᖓ ᑖᔅᓱᒪ ᐃᓅᑉ, 
ᐊᒃᑐᕈᑕᐅᓯᒪᙱᓐᓂᕋᑕᐅᓂᐊᖅᐳᖅ ᐅᕝᕙᓘᓐᓃᑦ ᐊᒃᑐᕈᑕᐅᓯᒪᓚᐅᖅᓯᒪᙱᓐᓂᕋᖅᑕᐅᓂᐊᖅᐳᖅ 
ᑖᔅᓱᒪ ᐃᓅᑉ ᐱᔪᓐᓇᐅᑎᖃᕐᓂᖓᓄᑦ ᐅᑎᕐᕕᐅᔪᓐᓇᕐᓂᖓᓂᒃ ᒪᓕᒍᑎᒋᓗᒍ ᑖᓐᓇ ᐱᖁᔭᖅ 
ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᓯᕗᓂᐊᒍᑦ ᑎᑎᕋᖅᑕᐅᓯᒪᔪᕕᓃᑦ ᑕᕝᕙᓂ ᐱᖁᔭᕐᒥᑦ. 
 
10. (1) ᑎᑎᕋᖅᓯᒪᔫᑉ ᐃᓚᖓ 2 ᐊᑐᓕᖅᑎᑕᐅᓂᐊᖅᐳᖅ ᔮᓄᐊᕆ 1, 2001-ᒥᑦ. 
 
 (2) ᑎᑎᕋᖅᓯᒪᔫᑉ ᐃᓚᖓ 4 ᐊᑐᓕᖅᑎᑕᐅᓂᐊᖅᐳᖅ ᑲᒥᓯᓇᐅᑉ ᐅᓪᓗᖓᓂᒃ 
ᐋᖅᑭᒃᓯᒪᓂᐊᖅᑕᖓᓂᒃ ᐊᑐᓕᖅᑎᑕᐅᕝᕕᐅᖁᔭᖓᓄᑦ. 

 


